
   

 

 

 

 

 

 

ᒐᕙᒪᒃᑯᓐᓂ ᐃᓄᓐᓄᑦ ᑐᓴᕋᑦᓴᖅ 

ᑮᓇᐅᔭᓕᕆᓂᕐᒥᑦ ᐅᖃᓕᒫᕈᓐᓇᑦᓯᐊᕐᓂᕐᒧᑦ ᑕᕿᖅ 

ᐱᒋᐊᕐᕕᖓᑕ ᐅᓪᓗᖓ: ᓄᕕᐱᕆ 20, 2025 

ᐃᓱᓕᕝᕕᖓᑕ ᐅᓪᓗᐊ: ᓄᕕᐱᕆ 30, 2025 

ᓄᓇᕗᓕᒫᒥᑦ 45 ᑎᑦᑕᑯᓗᐃᑦ 

  

ᓄᕕᐱᕆ ᑮᓇᐅᔭᓕᕆᓂᕐᒧᑦ ᐅᖃᓕᒫᕈᓐᓇᑦᑎᐊᕐᓂᕐᒧᑦ ᑕᖅᑭᐅᕗᖅ, ᐊᕐᕌᒍᑕᒫᑦ 

ᐱᓕᕆᐊᖑᑎᑕᐅᕙᒃᐳᖅ ᐃᑲᔪᕈᒪᓪᓗᒋᑦ ᑲᓇᑕᒥᐅᑦ ᖃᐅᔨᒪᓕᖅᐸᓪᓕᐊᖁᓪᓗᒋᑦ 

ᖁᓱᙱᓐᓂᖅᓴᐅᓕᕐᓗᑎᒡᓗ ᐊᐅᓚᑦᑎᔪᓐᓇᕐᓂᕐᒥᒃ ᓇᖕᒥᓂᖅ ᑮᓇᐅᔭᖁᑎᒋᔭᒥᓂᒃ. ᐊᕐᕌᒍᑕᒫᑦ, 

ᑮᓇᐅᔭᓕᕆᓂᕐᒧᑦ ᐅᖃᓕᒫᕈᓐᓇᑦᑎᐊᕐᓂᕐᒧᑦ ᑕᖅᑭᖅ ᓇᓗᓇᐃᖅᓯᕙᒃᐳᖅ ᐱᒻᒪᕆᐅᓂᖓᓂᒃ 

ᑮᓇᐅᔭᓂᒃ ᐊᑐᖅᑐᒃᓴᓂᒃ ᐋᖅᑭᒃᓱᐃᓂᖅ, ᑐᖅᑯᐃᕙᓪᓕᐊᓂᖅ, ᐊᐅᓚᑦᑎᓂᖅ ᐊᑭᓕᒃᓴᓂᒃ ᐊᒻᒪ 

ᐸᕐᓇᐃᓂᖅ ᓯᕗᓂᒃᓴᒧᑦ. 

ᑕᒪᑐᒪᓂ ᐊᕐᕌᒍᒥ ᐱᔾᔪᑕᐅᔪᖅ, "ᑮᓇᐅᔭᒥᒃ ᐅᖃᓪᓚᖕᓂᖅ," ᑎᓕᐅᕆᕗᖅ ᐅᖃᖃᑎᒌᖕᓂᕐᒥᒃ 

ᑮᓇᐅᔭᓕᕆᓂᐅᑉ ᒥᒃᓵᓄᑦ ᒥᒃᖠᒋᐊᖅᑎᑦᑎᔪᒪᓪᓗᓂ ᑲᙳᓱᖕᓂᕐᒥᒃ ᐃᑲᔪᕐᓗᒋᓪᓗ ᐃᓄᐃᑦ 

ᑐᓴᐅᒪᑦᑎᐊᕐᓗᑎᒃ ᓂᕈᐊᕈᓐᓇᖁᓪᓗᒋᑦ.  

ᐅᖃᐅᓯᖃᕐᓂᖅ ᑮᓇᐅᔭᓂᒃ ᐊᔪᕐᓇᕈᓐᓇᖅᐳᖅ ᐊᐅᓚᓪᓗᒍᓗ ᓴᐱᕐᓇᕐᓂᖅᓴᐅᔪᓐᓇᖅᖢᓂ. 

ᓯᕗᓪᓕᐅᑎᑦᑎᓂᖅ ᐊᑭᓕᒐᒃᓴᓂᒃ, ᐊᑭᓕᒃᓴᓂᒃ ᑲᒪᒋᔭᖃᕐᓂᖅ ᐅᕝᕙᓘᓐᓃᑦ ᐊᖑᒻᒪᑎᓇᓱᒃᖢᓂ 

ᑕᖃᓇᕈᕐᓇᕈᓐᓇᖅᐳᖅ. ᑕᐃᒪᐃᓐᓂᖓᓄᑦ ᐱᒻᒪᕆᐅᕗᖅ ᑐᓴᕋᓱᒃᐸᒡᓗᓯ, ᐊᑐᖅᓯᒪᔭᔅᓯᓐᓂᒃ 

ᐅᖃᐅᓯᖃᖅᐸᒡᓗᓯ, ᐃᓕᑦᑎᓗᓯᓗ ᐱᓕᕆᔾᔪᑎᓂᒃ ᐊᑐᖅᑕᐅᔪᓐᓇᖅᑐᓂᒡᓗ ᒪᓂᒪᔪᓂᒃ ᐃᓕᖕᓂᒃ 

ᐃᑲᔪᕐᓂᐊᖅᑐᓂᒃ ᐊᐅᓚᑦᑎᔪᓐᓇᕐᓂᕐᒥᒃ ᑮᓇᐅᔭᑎᒍᑦ ᖃᓄᐃᙱᑦᑎᐊᕈᓐᓇᕐᓂᕆᔭᕐᓂᒃ.  

ᐃᓚᒋᔭᐅᓪᓗᓂ ᑕᒪᑐᒪᓂ ᐊᕐᕌᒍᒥ ᐱᔾᔪᑕᐅᔪᒧᑦ, ᓂᐅᕕᐊᒃᓴᖃᖅᑐᓕᕆᔨᒃᑯᑦ ᑎᓕᐅᕆᕗᑦ 

ᑭᒃᑯᑐᐃᓐᓇᓂᒃ ᐱᒋᐊᖅᑎᑦᑎᖁᔨᓪᓗᑎᒃ ᐅᖃᖃᑎᒌᖕᓂᕐᒥᒃ. ᐅᖃᖃᑎᒋᓗᒋᑦ ᐃᓚᑎᑦ, 

ᐱᖃᓐᓇᕆᔭᑎᑦ ᐅᕝᕙᓘᓐᓃᑦ ᑮᓇᐅᔭᓕᕆᔨᒻᒪᕆᑦ. ᐋᖅᑭᒃᓱᐃᕙᓪᓕᐊᓂᖅ ᑮᓇᐅᔭᓕᕆᓂᕐᒧᑦ 

ᐅᖃᓕᒫᕈᓐᓇᑦᑎᐊᕐᓂᕐᒥᒃ ᐱᒋᐊᕐᕕᖃᖅᐳᖅ ᐅᖃᐅᓯᖃᕐᓂᕐᒥᒃ ᑮᓇᐅᔭᓂᒃ. 

ᐅᕗᙵᐅᓗᑎᑦ ᒐᕙᒪᑦ ᓄᓇᕗᑦ ᐃᑭᐊᖅᑭᕕᒃ ᐃᑲᔫᑎᒃᓴᓄᑦ ᑮᓇᐅᔭᓕᕆᓂᕐᒧᑦ 

ᐅᖃᓕᒫᕈᓐᓇᑦᑎᐊᕐᓂᕐᒧᑦ ᐊᒻᒪ ᓂᐅᕕᖅᐸᒃᑐᓄᑦ ᓴᐳᔾᔨᓯᒪᓂᕐᒧᑦ. ᖃᐅᔨᒋᐊᕈᓐᓇᕐᒥᔪᑎᑦ 

https://www.gov.nu.ca/iu/sanavvialuit-piliriaksanut-amma-nangminiqarnirmut/atuqtiuvaktut-sapujjausimaninginnut


ᑭᒃᑯᑐᐃᓐᓇᕐᓄᑦ ᑐᓴᕋᑦᓴᐃᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 
Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les messages d’intérêt public sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔩᑦ 

ConsumerProtection@gov.nu.ca ᐅᖄᓚᓗᑎᓪᓘᓐᓃᑦ 1(866) 223-8139 (ᐊᑭᖃᙱᑦᑐᒃᑯᑦ) 

ᑐᑭᓯᒋᐊᒃᑲᓐᓂᕈᒪᒍᕕᑦ. 

### 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ: 

 

ᓄᓇᓕᖕᓂ ᐱᔨᑦᑎᕋᖅᑎᒃᑯᑦ  

867-975-7829 

CScomms@gov.nu.ca 

mailto:CScomms@gov.nu.ca

